
AUGLÝSING 
frá ríkisskattstjóra nr. 13/2001, um framlengingu á fresti skattstjóra til 

að afgreiða kærur vegna álagningar opinberra gjalda einstaklinga. 

Með vísan til 118. gr. laga nr. 75/1981, um tekjuskatt og eignarskatt, hefur ríkisskatt- 
stjóri ákveðið að breyta tímamarki því sem skattstjórum er sett, sbr. 99. gr. sömu laga, til 
að úrskurða kærur sem bárust vegna þeirrar álagningar opinberra gjalda á einstaklinga er 
lauk 31. júlí 2001. 

Í stað 29. október 2001 skulu skattstjórar hafa lokið við að úrskurða kærur þann 21. 
desember 2001 vegna álagningar gjalda á tekjur ársins 2000 og eigna í lok þess árs. 

Reykjavík, 29. október 2001. 

F.h. ríkisskattstjóra, 

Ingvar J. Rögnvaldsson. 

1. nóvember 2001 Nr. 852 

AUGLÝSING 
um starfsreglur kirkjuþings um breyting á starfsreglum um 

rekstrarkostnað prestsembætta og vegna prófastsstarfa nr. 819/1999. 

„STARFSREGLUR 
um breyting á starfsreglum um 

rekstrarkostnað prestsembætta og vegna prófastsstarfa nr. 819/1999. 

1. gr. 

3. gr. orðast svo: 

Árlegur aksturs- og ferðakostnaður embætta presta og vegna starfa prófasta er greiddur 
samkvæmt eftirfarandi flokkun: 

I. flokkur, kr. 120 þús. á ári. 
Eftirtalin embætti á höfuðborgarsvæðinu: 
a. Embætti sóknarpresta og presta með eina sókn og íbúa fleiri en 3000. 
b. Embætti sérþjónustupresta. 

c. Embætti héraðspresta. 

II. flokkur kr. 200 þús. á ári. 
Eftirtalin embætti: 

a. Embætti sóknarpresta og presta á höfuðborgarsvæðinu með fleiri en eina sókn. 

b. Embætti sóknarpresta og presta í þéttbýli eða þar sem stærstur hluti íbúa býr í 
þéttbýli, með eina eða tvær sóknir. 
c. Embætti sóknarpresta í dreifbýli með eina sókn. 
d. Embætti sérþjónustupresta sem hafa aðallega þjónustuskyldu á höfuðborgarsvæðinu. 
e. Embætti héraðspresta í dreifbýli og víðfeðmi. 

f. Enn fremur vegna starfa prófasta að frátöldum þeim sem getið er í þriðja flokki.


